RECLAMACIÓN POR INTERRUPCIÓN DE SUBMINISTRO

D--------------------, titular do DNI nº-------- con domicilio en---------- , abonado da compañía eléctrica UNIÓN FENOSA con nº de suministro ---------.

EXPÓN:

 Ás       horas do venres 23 de xaneiro de 2009 interrumpiuse o servizo de subministro de enerxía eléctrica no seu domicilio, e non se restableceu ata as ………. horas do ………día ……… de 2009.

O RD 1955/2000 de 1 de decembro , polo que se regulan as actividades de transporte, distribución, comercialización, subministro e procedementos de autorización de instalación de enerxía eléctrica determina o dereito do consumidor a recibir o subministro de enerxía eléctrica nas condicións mínimas de calidade establecidas regulamentariamente, sendo responsabilidade da distribuidora o cumprimento dos niveis de calidade individual en relación con cada un dos consumidores e zonal, en relación coas áreas do subministro; esta norma establece indemnizacións económicas para os afectados pola interrupción  do subministro para unha zona ou grupo de poboación .

A norma citada determina como primeira manifestación da existencia de calidade  a prestación dun subministro continuado e regular; a estes efectos, considéranse interrupcións imprevistas as que, sendo dunha duración superior a tres minutos, superen os parámetros determinados na Lei do Sector Eléctrico.

Aínda sen descoñecer que na madrugada do 23 ao 24 de xaneiro en Galicia se produciron fortes ventos, esta circunstancia non pode ser alegada como exonerante da responsabilidade, toda vez que as instalacións eléctricas nunha comunidade autónoma como Galicia onde a presenza de temporais é frecuente, deben estar suficientemente protexidas en orde a evitar os danos que poidan derivarse para os consumidores como consecuencia destes eventos. (neste senso sentencias AP Vizcaya, secc.5ª, 22/05/2001 e AP Canarias de 8/06/2001). Polo tanto, sen prexuízo do anterior, resulta imputable a responsabilidade á empresa subministradora en atención á falta de dilixencia desta en proceder á reparación da rede, pois no termo municipal de Santiago de Compostela  (zona urbana aos efectos do RD 1955/2000) non pode atribuirse esta tardanza á existencia de danos irreparables nas instalacións (circunstancia ésta que resulta constatable), senón máis ben á escasa presenza de persoal técnico destinado á reparación. Recordemos que os feitos sucederon na fin de semana, e debido ás propias condicións de precariedade e obsolescencia da rede, posto que son frecuentes as interrupcións de subministro nos días de vento, chuvia e tormenta , circunstancias climatolóxicas que son moi habituais nesta zona xeográfica.

Consonte aos datos arriba expostos, tendo en conta o número de horas de interrupción do subministro, resulta evidente que a empresa UNIÓN FENOSA vulnerou os parámetros expresados nas normas de aplicación arriba citadas polo que, consonte ao disposto no artigo 105 do RD 1955/2000, de 1 de decembro,  

SOLICITASE da DELEGACIÓN PROVINCIAL DE INDUSTRIA se adopten as medidas oportunas para que por parte da compañía Unión Fenosa se proceda á aplicación dun desconto  do 10% na facturación anual do abonado reclamante ademáis da indemnización dos danos e prexuízos ocasionados pola interrupción temporal do subministro, segundo a valoración que se achega en documento anexo.

Santiago de Compostela, -------------- de xaneiro de 2009.

Asdo. --------------------------

